
LIG]J
Nr. 99/2016

PER DISA SHTESA DHE NDRYSHIME
NE LIGJIN NR. 8577, DATE 10.2.2000, “PER
ORGANIZIMIN DHE FUNKSIONIMIN E
GJYKATES KUSHTETUESE TE
REPUBLIKES SE SHQIPERISE”

Né mbéshtetje t€ neneve 81 dhe 83, pika 1, té
Kushtetutés, me propozimin e njé grupi
deputetésh,

KUVENDI
I REPUBLIKES SE SHQIPERISE

VENDOSI:

Né ligiin nr. 8577, daté 10.2.2000, “Pér
organizimin dhe funksionimin e  Gjykatés
Kushtetuese t€ Republikés sé Shqipéris€”, béhen
kéto shtesa dhe ndryshime:

Neni 1

Né nenin 1, pika 2, pas fjaléve “nga ky ligj”
shtohen fjalét “apo nga Rregullorja e Gijykatés
Kushtetuese”.

Neni 2

Neni 2 ndryshohet si mé poshté:

“Gjykata Kushtetuese zgjidh mosmarréveshjet
kushtetuese dhe bén interpretimin pérfundimtar té
Kushtetutés.”

Neni 3

Né nenin 5, pika 1, pas fjaléve “Flamuri

Kombétar dhe” shtohet fjala “stema”.
Neni 4

Titulli 1 Kreut IT ndryshohet: “Emérimi,
zgjedhja dhe mbarimi i mandatit t€ anétaréve té
Gjykatés Kushtetuese.”

Neni 5
Neni 7 ndryshohet si mé poshté:

“Neni 7
Pérbérja e Gjykatés Kushtetuese

1. Gjykata Kushtetuese pérbéhet nga nénté
anétaré, prej té ciléve tre anétaré emérohen nga
Presidenti 1 Republikés, tre anétaré zgjidhen nga

Kuvendi i Shqipérisé dhe tre anétaré zgjidhen nga
Gjykata e Larté. Gjyqtarét e Gjykatés Kushtetuese
emérohen pér 9 viet, pa t€ drejté riemérimi.

2. Pérbérja e Gjykatés Kushtetuese pértérihet
¢do 3 vijet, me njé té tretén e saj. Anétarét e rinj
caktohen sipas radhés, pérkatésisht nga Presidenti i
Republikés, nga Kuvendi dhe nga Gjykata e Larté.
Ky rregull ndiget edhe né rastet e pérfundimit para
afatit t€¢ mandatit t€ anétarit t€ Gjykatés
Kushtetuese.”.

Neni 6

Pas nenit 7 shtohen nenet 7/a, 7/b, 7/c, 7/c,
7/d, 7/dh, me kété pérmbajte:

“Neni 7/a
Kriteret dhe kushtet e emérimit t€ gjyqtarit té
Gjykatés Kushtetuese

1. Gjyqtari i Gjykatés Kushtuese mund té
zgjidhet shtetasi shqiptar g€ pérmbush kéto kushte:

a) t€ keté zotési t€ ploté pér té vepruar;

b) té keté mbaruar arsimin e larté juridik,
Diplomé e Nivelit té Dyté;

c) t€ mos keté ushtruar funksione politike né
administratén publike dhe t€ mos keté mbajtur
pozicione drejtuese né parti politike gjaté 10 viteve
t€ fundit nga data e kandidimit;

¢) té€ mos jeté né procedim penal dhe t€ mos
jet€ dénuar me burgim pér kryerjen e njé vepre
penale;

d) t€¢ mos jeté larguar nga detyra pér shkage
disiplinore dhe t€ mos keté masé disiplinore né
fuqi;

dh) t€ keté kaluar me sukses procesin e
kontrollit dhe verifikimit t& pasurisé sé tij personale
dhe té familjaréve té tij, sipas ligjit.

2. Kandidati qé pérmbush kushtet e
parashikuara né pikén 1 t€ kétij neni, duhet té
plotésojé edhe kéto kritere:

a) t€ keté pérvojé pune jo mé pak se 15 vjet si
gjyqtar, prokuror, avokat, profesor ose lektor i sé
drejtés, jurist i nivelit t€ larté né administratén
publike;

b) t€ keté njé veprimtari t€ njohur né fushén e té
drejtés kushtetuese, té€ drejtave té€ njeriut ose sfera
té tjera t€ sé drejtés;

©) t€ jeté vler€suar pér aftésité profesionale dhe
integritetin etik e moral.

3. Plotésimi 1 kritereve t€ mésipérme vlerésohet
né bazé té:

a) vjetérsisé né profesion;

b) pérvojés sé vecanté t&é kandidatit né njé fushé
t€ caktuar t€ sé drejt€s, ose késhilltar ligjor i
Gjykatés Kushtetuese a Gjykatés sé Larté;

) kualifikimeve pasuniversitare dhe trajnimeve
né fushén e té drejtés kushtetuese, té drejtave té
njeriut ose né njé fushé tjetér t€ s¢ drejtés;

¢) treguesve shkencoré, ku pérfshihen botimet
dhe artikujt shkencoré né fushén juridike;

d) ecurisé gjaté kryerjes sé arsimit t€ larté juridik,
me njé mesatare notash jo mé pak se 8 ose té
barasvlershme me té, nése arsimi i larté éshté
pérfunduar  jasht¢  vendit ose  vlerésimit
pérfundimtar né Shkollén e Magjistraturés;

dh) informacioneve t€ marra nga institucione té
tjera publike.

4. Organet e emértesés marrin parasysh
pérbérjen e Gjykatés Kushtetuese né momentin e
emérimit t€ kandidatit pér té garantuar balancén
ndérmjet pérvojave profesionale té anétaréve dhe
respektimin e barazisé gjinore.”.

Neni 7/b
Procedura e emérimit nga Presidenti i
Republikés

1. Kryetari 1 Gjykatés Kushtetuese, sipas kétij
ligji, njofton pér vendin vakant Presidentin e
Republikés, 1 cili, brenda 7 ditéve nga marrja e
njoftimit, shpall né mjetet e informimit publik dhe
né fagen zyrtare t€ internetit hapjen e procedurés sé
aplikimit. Aplikimet e kandidatéve t€ shoqgéruara
me dokumentet g€ vértetojné pérmbushjen e
kushteve dhe kritereve té pércaktuara né nenin 7/a
paragiten prané Presidentit t¢ Republikés, 1 cili ia
dérgon ato Késhillit t¢ Emérimeve né Drejtési.

2. Kryetari 1 Késhillit t¢ Emérimeve né Drejtési,
brenda 5 ditéve nga dita e publikimit t& listés sé
kandidatéve, thérret mbledhjen e Késhillit qé
shqyrton plotésimin e kushteve dhe té kritereve
ligiore nga kandidatét pér gjyqtaré t€¢ Gjykatés
Kushtetuese. Njoftimi pér thirfjen e mbledhjes
éshté publik dhe pérmban datén, orén dhe vendin e
zhvillimit t€¢ mbledhjes. Institucionet publike qé
kané lidhje me sistemin e drejtésisé, organizata t€
shoqérisé civile me veprimtari né mbrojtjen e té
drejtave t€ njeriut ose t€ krijuara pér mbrojtjen e
interesave t€ pérdoruesve t€ sistemit t€ drejtésisé
mund t€ paragesin opinionet e tyre né lidhje me
kandidaturat prané Késhillit t€ Emérimeve né
Drejtési.

3. Késhilli i Emérimeve né Drejtési, pas
vlerésimit té kushteve dhe té kritereve t€ emérimit,
brenda 10 ditéve nga zhvillimi i mbledhjes harton
njé listé pérfundimtare duke renditur kandidatét.
Nése ka mé shumé se njé vend vakant, Késhilli
harton dy lista t€ veganta, njé prej té€ cilave éshté me
kandidatét qé vijné nga radhét e gjygésorit. Lista
shogérohet nga njé raport me shkrim ku analizohet
plotésimi i kushteve dhe kritereve ligjore pér secilin
kandidat. Raporti i arsyetuar, pasi miratohet me
shumicén e votave té té gjithé anétaréve té Késhillit
t¢ Emérimeve né Drejtési, publikohet.

4. Presidenti brenda 30 ditéve nga martja e listés
prej Késhillit t¢ Emérimeve né Drejtési eméron
gjyqtarin e Gjykatés Kushtetuese nga kandidatét e
renditur né tre vendet e para té listés. Dekreti 1
emérimit shpallet 1 shoqéruar me arsyet e
pérzgjedhjes sé¢ kandidatit. Nése Presidenti nuk
zgjedh gjyqtarin brenda 30 ditéve nga paraqitja e
listes nga Késhilli i Emérimeve né Drejtési,
kandidati i renditur i pari né listé konsiderohet i
emeéruar.

Neni 7/c
Procedura e zgjedhjes nga Kuvendi

1. Kryetari 1 Gjykatés Kushtetuese, sipas kétij
ligji, njofton pér vendin vakant Kuvendin, i cili,
brenda 7 ditéve nga marrja e njoftimit, shpall né
fagen zyrtare t€ internetit hapjen e procedurés sé
aplikimit. Prané Kuvendit paraqiten aplikimet e
kandidatéve t€ shoqgéruara me dokumentet gé
vértetojné pérmbushjen e kushteve dhe kritereve té
pércaktuara né nenin 7/a té kédj ligji.

2. Kuvendi, brenda 30 ditéve nga hapja e
procedurés sé aplikimit, publikon listén e
kandidatéve dhe ia dérgon ato Késhillit té
Emérimeve né Drejtési.

3. Brenda 5 ditéve nga dita e publikimit té listés
sé¢ kandidatéve, Kryetari 1 Késhillit Emérimeve né
Drejtési thérret mbledhjen e Késhillit gé shqyrton
plotésimin e kushteve dhe t€ kritereve ligjore nga
kandidatét pér gjyqtaré t€ Gjykatés Kushtetuese.
Njoftimi pér thirrjen e mbledhjes éshté publik dhe
pérmban datén, orén dhe vendin e zhvillimit té
mbledhjes. Dosjet e kandidatéve, me kérkesén dhe
dokumentacionin pérkatés, 1 vihen né dispozicion
Késhillit t¢ Emérimeve né Drejtési nga Kuvendi 1
Shqipérisé.

4. Késhilli i Emérimeve né Drejtési, pas
vlerésimit t€ pérmbushjes sé kushteve dhe kritereve
t¢ emérimit, brenda 10 ditéve harton njé listé
pérfundimtare duke renditur kandidatét. Nése ka
mé shumé se njé vend vakant Késhilli harton dy
lista té vecanta, njé prej t€ cilave éshté me
kandidatét qé vijné nga radhét e gjyqésorit. Lista
shogérohet nga njé raport me shkrim, ku
analizohet plotésimi 1 kushteve dhe kritereve ligjore
pér secilin kandidat. Raporti 1 arsyetuar, pasi
miratohet me shumicén e votave té té gjithé
anétaréve t€ Késhillit t¢ Emérimeve né Drejtési,
publikohet.

5. Komisioni pér Céshtjet Ligjore, Admini-
stratén Publike dhe té Drejtat e Njeriut, sipas
renditjes, brenda njé afati t€ arsyeshém, organizon
seancat dégjimore me kandidatét. Institucionet
publike qé kané lidhje me sistemin e drejtésisé,
organizata té shoqérisé civile me veprimtari né
mbrojtjen e té drejtave t€ njeriut ose t€ krijuara pér
mbrojtjen e interesave té€ pérdoruesve té sistemit té
drejtésisé mund t€ paragesin opinionet e tyre né
lidhje me kandidaturat prané Késhillit té
Emérimeve né Drejtési. Pas kétyre seancave,
Komisioni 1 dérgon Kuvendit emrat e tre
kandidatéve pér ¢do vend vakant bashké me
raportin e arsyetuar pér secilin kandidat té
pérzgjedhur.

0. Gjyqtarét e Gjykatés Kushtetuese zgjidhen
me tri t€ pestat e votave té€ té€ gjithé anétaréve té
Kuvendit. Nése Kuvendi nuk zgjedh gjyqtarin
brenda 30 ditéve nga paraqitja e listés nga Késhilli 1
Emérimeve né Drejtési, kandidati i renditur i pari
né listé konsiderohet 1 eméruar.

7. Nése ka mé shumé se njé vend vakant
njékohésisht, t€¢ paktén njé anétar 1 Gjykatés
Kushtetuese zgjidhet nga kandidatét me arsim
juridik, me jo mé pak se 15 vjet ekspetriencé né
profesionin e avokatit, profesorit ose lektorit t€ sé
drejtés, juristit t€ larté né administratén publike.

Neni 7/¢
Procedura e zgjedhjes nga Gjykata e Larté

1. Kryetari 1 Gjykatés Kushtetuese, sipas kétij
ligji, njofton pér vendin vakant Kryetarin e
Gjykatés sé Larté, i cili shpall né mijetet e
informimit publik dhe né fagen zyrtare t€ internetit
hapjen e procedurés sé aplikimit. Kryetari i1
Gjykatés sé Larté pranon kandidaturat brenda 30

ditéve nga njoftimi, i bén ato publike dhe ia dérgon
Késhillit t¢ Emérimeve né Drejtési. Institucionet
publike qé kané lidhje me sistemin e drejtésisé,
organizata t€ shoqérisé civile me veprimtari né
mbrojtjen e té drejtave té njeriut ose t& krijuara pér
mbrojtjen e interesave t€ pérdoruesve t€ sistemit té
drejtésisé mund té paragesin opinionet e tyre né
lidhje me kandidaturat prané Késhillit té
Emérimeve né Drejtési

2. Késhilli i Emérimeve né Drejtési, pas
vlerésimit té kushteve dhe ktitereve té emérimit,
brenda 10 ditéve rendit kandidatét dhe i paraqet
Kryetarit t€ Gjykatés sé Larté raportin e miratuar
me shumicén e t€ gjithé anétaréve, bashké me listén
dhe dokumentacionin shogérues, pér ¢do kandidat.
Raporti i arsyetuar, pasi miratohet me shumicén e
votave t€ t€ gjithé anétaréve t& Késhillit té
Emérimeve né Drejtési, publikohet.

3. Kryetari 1 Gjykatés sé¢ Larté thérret mbledhjen
e posagme t€ gjyqtaréve t€ Gjykatés sé Larté.
Mbledhja éshté e vlefshme nése marrin pjesé jo mé
pak se tre té katértat e t€ gjithé gjyqtaréve té
Gjykatés sé Larté. Lista me kandidatét u béhet e
njohur mé paré t€ gjithé pjesémarrésve né
mbledhje.

4. Pér ¢do vend vakant votohet pér secilin nga
kandidatét e renditur né tre vendet e para té listés.
Kandidati qé merr tri té pestat e votave té
gjyqtaréve té pranishém shpallet 1 zgjedhur. Nése
nuk arrihet shumica e nevojshme, kandidati i
renditur i pati nga Késhilli i Emérimeve né Drejtési
konsiderohet i zgjedhur.

5. Emri i gjyqtarit t€ zgjedhur i njoftohet
menjéheré Kryetarit t€ Kuvendit, Presidentit té
Republikés dhe Kryetarit té Gjykatés Kushtetuese.

Neni 7/d
Zgjedhja e Kryetarit t& Gjykatés Kushtetuese

1. Kryetari 1 Gjykatés Kushtetuese zgjidhet me
votim té fshehté, me shumicén e votave té t€ gjithé
gjyqtaréve t€ Gjykatés Kushtuese, pér njé periudhé
3-vjecare me t€ drejté rizgjedhjeje vetém njé heré.

2. Seanca pér zgjedhjen e Kryetarit drejtohet nga
gjyqtari mé i vjetér né detyré. Né rast se ka mé
shumé se njé kandidat dhe gjaté votimit asnjéri prej
tyre nuk merr shumicén e parashikuar té€ votave,
béhet njé¢ votim i i dhe, pas kétij, vijohet me
votimin mes kandidatéve qé kané marré numrin
mé t€ madh t€ votave. Né pérfundim té kétij votimi

shpallet 1 zgjedhur kandidati qé ka marré shumicén
e votave. N€ rast se asnjé¢ nga kandidatét nuk ka
marré shumicén e votave ose votat jané ndaré né
ményré té barabarté, Kryetari caktohet me short.
Procedura e zhvillimit t€ shortit parashikohet me
vendim t€ Mbledhjes s¢ Gjyqtaréve.

3. Kiryetari i zgjedhur njofton Presidentin e
Republikés dhe Kryetarin e Kuvendit.

Neni 7/dh
Pértéritja e pérbérjes sé Gjykatés Kushtetuese

1. Pérbérja e gjyqtaréve té Gjykatés Kushtetuese
pértérihet rregullisht ¢do 3 viet, me njé t€ tretén e
saj.

2. NEé rast t€ pérfundimit t€ mandatit t& gjyqtarit
para afatit, zgjedhja e gjyqtarit t€ i, i cili géndron né
detyré deri né pérfundimin e mandatit t€ gjyqtarit té
larguar, ndjek radhén e parashikvar pér
zévendésimin e tij, sipas nenit 7, pika 2, t& kétj
ligji.”.

Neni 7

Né nenin 8, pika 3, pas fjaléve “datén e njéjté t€

atlj muaji,” shtohen fjalét “té vitit t& nénté”.

Neni 8
Neni 9 ndryshohet si mé poshté:

“Neni 9
Mbarimi i mandatit

1. Mandati i gjyqtarit t€ Gjykatés Kushtetuese
mbaron né rastet e méposhtme:

a) mbush moshén 70 vjeg;

b) pérfundon mandatin 9-vjegar;

¢) jep doréhegjen;

¢) shkarkohet, sipas parashikimeve té nenit 128
té Kushtetutés;

d) vértetohen kushtet e pazgjedhshmérisé dhe t&
papajtueshmérisé né ushtrimin e funksionit;

dh) vértetohet fakti i pamundésisé pér té
ushtruar detyrén.

2. Mbarimi i mandatit té gjyqtarit deklarohet me
vendim t€ Gjykatés Kushtetuese. Kérkesa pér
deklarimin e mbarimit t€ mandatit t€ gjyqtarit béhet
nga Kryetari i Gjykatés Kushtetuese.

3. Kryetari 1 Gjykatés Kushtetuese, jo mé voné
se 3 muaj pérpara pérfundimit t€ mandatit t€ njé
gyqtari t€ Gijykatés Kushtetuese, sipas pikés 1,
shkronjat “a” dhe “b”, t€¢ kétj neni, si dhe
menjéheré né rastet e mbarimit t€ mandatit pérpara
Faqe|22370

afatit ligjor, njofton organin e emértesés pér vendin
vakant. Procedura pér emérimin e gjyqtarit t€ i
pérfundon jo mé voné se 60 dité nga vendimi i
Gjykatés Kushtetuese qé ka deklaruar pérfundimin
e mandatit.

4. Né cdo rast t€ mbarimit t€ mandatit té
gjyqtarit vihet né dijeni Presidenti i Republikés dhe
Kuvendi i Shqipérisé.”.

Neni 9

Para nenit 10 shtohet kreu II/1 me titull
“Pérgjegjésia disiplinore e gjyqtarit t€ Gjykatés
Kushtetuese”.

Neni 10

Neni 10 ndryshohet si mé poshté:

“Neni 10
Shkeljet disiplinore

Gjyqtari i Gjykatés Kushtetuese mban
pérgjegjési disiplinore, veganérisht pér shkaqe té:

1. Mosparaqitjes s€¢ kérkesés pér heqgje doré nga
procedimi apo gjykimi i ¢éshtjes, kur kjo éshté e
detyrueshme, sipas ligjit procedural dhe gjyqtari
éshté né dijeni t€ rrethanave t€ tilla.

2. Sjelljes, akteve dhe veprimeve t€ tjera té
gjyqtarit qé krijojné pérfitime té padrejta ose déme
pér palét pjesémarrése né gjykim.

3. Mosnjoftimit t€ Kryetarit t&é Gjykatés ose té
organeve kompetente, sipas ligjit, pér ndérhyrjet
apo ushtrimin e formave t€ tjera t€ ndikimit t&
papérshtatshém nga avokatét, funksionarét politiké,
funksionarét publiké dhe subjekte té tjera.

4. Ndérhyrjeve ose ¢do lloj ndikimi tjetér té
papérshtatshém né ushtrimin e detyrés t€ njé
gjyqtari tjetér.

5. Mosnjoftimit té¢ Kryetarit dhe té institu-
cloneve pérgjegiése pér ekzistencén e dyshimit té
arsyeshém, t€ rasteve t& papajtue-shméris€ pér
ushtrimin e funksionit té tij.

6. Mospérmbushjes sé pajustifikuar e né ményré
té¢ qgéllimshme ose t€ pérséritur, pérkatésisht té
funksionit té ij.

7. Paraqitjes sé kérkesés pér heqje doré dhe
kryerjes sé atyre veprimeve qé nuk bazohen né
shkaget e parashikuara né ligj ose qé béhen né
ményré t€ géllimshme pér t€ krijuar pérfitime té
padrejta pér palét dhe té tretét, ose kur synojné té
shmangin gjyqtarin nga detyrimi ligjor pér
shqyrtimin e ¢éshtjes ose synojné té krijojné

mundésiné e shqyrtimit t€ saj nga gjyqtarét t€ tjeré
ose kur doréheqja jepet e vonuar megjithése ka
gené né dijeni té faktit pér té cilin jep doréhegjen.

8. Shkeljes sé pérséritur ose té réndé té
rregullave t€ solemnitetit dhe rregullave té sjelljes
né marrédhéniet me pjesémarrésit né proces, si
edhe me gjyqtaré ose administratén e Gjykatés
Kushtetuese.

9. Vonesés dhe zvarritjes sé pérséritur dhe té
pajustifikuar t€ veprimeve procedurale dhe gjaté
ushtrimit t€ funksionit.

10. Bérjes publike t€¢ mendimeve qé ka dhéné
veté ose gjyqtarét e tjeré gjaté procesit qé akoma
nuk kané marré formén e njé akt t€ béré publik.

11. Shkeljes sé detyrimit té konfidencialitetit dhe
t€ mospérhapjes s¢ informacionit, qé rezultojné nga
hetimi ose gjykimi, né proces apo i pérfunduar,
duke pérfshiré lehtésiné e publikimit dhe
shpérndarjes, gjithashtu edhe pér shkak t&
neglizhencés, té akteve konfidenciale ose akteve
procedurale ose informacioneve konfidenciale qé
rrjedhin nga ¢éshtjet té cilat jané né proces hetim
ose gjykimi.

12. Bérjes sé deklaratave publike dhe né media,
pér céshtjet, me pérjashtim t€ komunikimeve té
shtypit brenda kufijve té detyrés sé tij.

13. Parashtrimi t€ shtrembéruar té fakteve né
aktet e nxjerra.

14. Pérdorimit t€¢ mandatit t€ gjyqtarit, me
qéllim pér té realizuar pérftime t€ pajustifikuara ose
pérfitime pér vete ose pér té tjerét.

15. Shoqérimit me persona g€ jané nén ndjekje
penale ose jané subjekte t€ njé procedimi penal, ose
me persona té dénuar penalisht, pérveg rasteve té
rehabilitimit té personave té dénuar, ose persona té
cilét jané t€ aférm me gjyqtarét né lidhje gjaku ose
me ligj, dhe pasja e marrédhénieve biznesi té
papérshtatshme me kéta persona.

16. Pérfitimit t€ padrejté, né ményré té
drejtpérdrejté apo t€ térthorté, t€ dhuratave,
favoreve, premtimeve ose trajtimeve preferenciale
t€¢ c¢farédo lloji, t€ cilat, qofté edhe me ané té
veprimeve té ligishme, 1 jepen pér shkak té
funksionit qé ushtron ose si rrjedhojé e pérdorimit
prej tij té pozicionit t€ magjistratit.

17. Sjelljes sé papérshtatshme né pérmbushjen e
detyrimeve, né marrédhéniet dhe né komunikimin
me institucionet shtetérore dhe funksionarét e tyre,
dhe raste t€ tjera me sjellje t€ papérshtatshme té
pajustifikuar.”.

Neni 11

Pas nenit 10 shtohen nenet 10/a, 10/b, 10/c
dhe 10/¢ me kété pérmbaje:

“Neni 10/a
Fillimi dhe zhvillimi i procedimit disiplinor

1. Kur ka t€ dhéna t€ mjaftueshme se njé gjyqtar
1 Gjykatés Kushtetuese ka kryer shkelje té
parashikuara né nenin 128, t€ Kushtetutés, dhe né
nenin 10, t€ kétjj ligji, me kérkesé t€ Kryetarit ose té
cdo gjyqtari t€ Gjykatés Kushtetuese, Kryetari, ose
gjyqtari mé 1 vjetér né detyré, kur subjekt i
procedimit éshté Kryetari, merr masat pér fillimin e
procedimit disiplinor.

2. Procedimi disiplinor fillon menjéheré nga
momenti 1 konstatimit t€ shkeljes. Procedimi
disiplinor pushon nése gjyqtari jep doréhegjen. Né
kété rast ai nuk ka t€ drejté t€ emérohet mé né
funksione publike pér njé periudhé 15-vjecare.

3. Dy gjyqtaré té caktuar me short mbledhin
fakte, prova dhe té dhéna t€ tjera lidhur me
shkeljen qé 1 atribuohet gjyqtarit dhe brenda 30
ditéve pérgatisin relacionin pérkatés dhe ia dérgojné
até pér shqyrtim Komisionit Disiplinor.

4. Komisioni Disiplinor pérbéhet nga tre
giyqtaré t€ Gjykatés Kushtetuese té caktuar me
short, pa pjesémarrjen e gjyqtaréve € kané marré
pjesé né mbledhjen e fakteve dhe provave, sipas
pikés 3 t€ kétj neni. Komisioni merr né shqyrtim
relacionin e paraqitur dhe vendos dhénien e masés
disiplinore, sipas nenit 10/b, t€ kétij ligji, ose
pushimin e ¢éshtjes pér shkak se nuk provohet
shkelja.

5. Gjyqtari, subjekt i procedimit, ka té drejté t&
ushtrojé ankim ndaj vendimit t€ Komisionit
Disiplinor. Ankimi shqyrtohet nga komisioni ad hoc
1 pérbéré nga tre gjyqtarét e Gjykatés Kushtetuese,
qé nuk kané marré pjesé né procedim, sipas pikave
3 dhe 4, t€ kétij neni.

Neni 10/b
Masat disiplinore

1. Ndaj gjygtarit mund t€ vendosen kéto masa
disiplinore:

a) vérejtje me shkrim;

b) vérejtje publike;

¢) ulje e pérkohshme e pagés deti né 50 pér gind
pér njé periudhé jo mé t€ gjaté se 1 vit;

¢) pezullim nga detyra pér njé periudhé nga 3
muaj deri né 6 muaj;

d) shkarkim nga detyra.

2. Gjaté kohés sé procedimit disiplinor, gjyqtari
pezullohet nga detyra, sipas nenit 10/¢, té kétij ligji,
dhe pérfiton 50 pér qind té pagés sé tij.

Neni 10/c
Shqyrtimi i shkeljes disiplinore

1. Komisioni Disiplinor shqyrton ¢éshtjen
brenda 10 ditéve nga paragitja e relacionit dhe
vendos:

a) dhénien e masés disiplinore;

b) rrézimin e propozimit pér masé disiplinore;

¢) kthimin e ¢éshtjes pér mbledhje t€ provave
dhe fakteve té tjera;

¢) pushimin e ¢éshtjes, kur gjyqtari jep
doréhegjen nga detyra ose i mbaron mandati.

2. Vendimi i njoftohet gjyqtarit t&¢ proceduar
dhe né ¢do rast publikohet. Kur ndaj gjyqtarit té
proceduar vendoset shkarkimi nga detyra, vendimi
1 dérgohet organit t€ emértesés.

Neni 10/¢
Pezullimi i gjyqtarit nga detyra

1. Gjyqtati pezullohet nga detyra me vendim té
Mbledhjes sé Gjyqtaréve kur:

a) ndaj tij caktohet masa e sigurimit personal
“arrest n€ burg” ose “arrest né shtépi”;

b) merr cilésiné e t€ pandehurit;

¢) fillon procedimi disiplinor, sipas kétij ligji.

2. Kryetari ose gjyqtari mé i vijetér né detyré, kur
subjekt procedimi éshté Kryetari, brenda tri ditéve
nga martja dijeni e shkaqeve t¢é parashikuara né
pikén 1, t€ kétj neni, thérret Mbledhjen e
Gjyqtaréve, e cila vendos pér masén e pezullimit
ndaj gjyqtarit. Vendimi 1 Mbledhjes s¢ Gjyqtaréve
éshté pérfundimtar.

3. Gjyqtari i pezulluar nuk merr pjesé né
shqyrtimin e ¢éshtjeve deri né heqgjen e masés sé
pezullimit nga Mbledhja e Gjyqtaréve.

4. Kryetari merr masa pér caktimin e njé relatori
té 11 pér ¢Eshtjet e caktuara gjyqtarit té pezulluar.”.

Neni 12
Neni 11 shfugizohet.
Neni 13

Para nenit 12 shtohet kreu II/2 me ttull
“Organizimi i Gjykatés Kushtetuese”.

Neni 14
Neni 12 ndryshohet si mé poshté:

“Neni 12
Kompetencat e Kryetarit

1. Veprimtaria e Gjykatés Kushtetuese drejtohet
dhe organizohet nga Kryetari i saj dhe, né mungesé
t€ tj, nga gjyqtari mé 1 vjetér né detyré, me
pérjashtim té rasteve kur ¢éshtja éshté né
kompetencé té€ Mbledhjes sé¢ Gjyqtaréve.

2. Kryetari 1 Gjykatés Kushtetuese ka kéto
kompetenca:

a) pérgatit, thérret e drejton seancat plenare té
Gjykatés Kushtetuese;

b) pérfagéson  Gjykatén
marrédhénie me té€ tretét;

¢) bashkérendon punén midis gjyqtaréve;

¢) nénshkruan aktet e Gjykatés Kushtetuese, me
pérjashtim té vendimeve qé nénshkruhen nga té
gjithé gjyqtarét;

d) eméron dhe largon nga detyra personelin
administrativ, si dhe merr masa disiplinore ndaj

2

tij.”,

Kushtetuese né

Neni 15
Neni 13 ndryshohet si mé poshté:

“Neni 13
Kompetencat e Mbledhjes sé Gjyqtaréve

Mbledhja e Gjyqtaréve té Gjykatés Kushtetuese
ka kéto kompetenca:

a) pércakton drejtimet kryesore t€ shpenzimeve
t€ mjeteve buxhetore;

b) informohet ¢do 6 muaj me raporte pér
shpenzimet buxhetore;

c) vendos pér strukturén organizative té
Gjykatés Kushtetuese;

¢) vendos pér numrin e népunésve té
administratés, t€¢ Njésisé s¢ Shérbimit Ligjor dhe
punonjésve t€ tjeré, si dhe kriteret profesionale qé
duhet t€ pérmbushin dhe pagat e tyre;

d) miraton rregulloren pér procedurat gjyqésore
t€¢ Gjykatés Kushtetuese, si dhe rregulloren e
brendshme pér veprimtariné e administratés sé
Gjykatés Kushtetuese;

dh) eméron dhe
Pérgjithshém;

e) cakton kolegjet né fillim té ¢do viti kalendarik,
sipas Rregullores sé Gjykatés Kushtetuese;

shkarkon Sekretarin e

€) shqyrton né shkallé té fundit ankimet e
népunésve civilé dhe punonjésve té tjeré pér
largimin nga detyra;

f) vendos pér
késhilltaréve ligjoré.”.

masat

disiplinore  ndaj

Neni 16
Neni 14 ndryshohet si mé poshté:

“Neni 14
Administrata e Gjykatés Kushtetuese

1. Administrata e Gjykatés pérbéhet nga
népunésit civilé dhe punonjés t€ tjeré. Né ushtrimin
e funksioneve t€ tij Kryetari asistohet nga Kabineti.

2. Sekretari 1 Pérgjithshém éshté népunési mé i
larté civil dhe emérohet nga Mbledhja e Gjyqtaréve
t€ Gjykatés Kushtetuese, me propozim té Kryetarit,
nga radhét e juristéve me pérvojé profesionale jo
mé pak se 10 vjet.

3. At shkarkohet me vendim té¢ Mbledhjes sé
Gjyqtaréve, me propozim t€ njé gjyqtari t& Gjykatés
Kushtetuese, sipas rregullave té parashikuara nga
Mbledhja e Gjyqtaréve pér kété géllim.

4. Sekretari 1 Pérgjithshém, nén autoritetin dhe
sipas udhézimeve t& Kryetarit t€ Gjykatés
Kushtetuese, drejton veprimtariné administrative té
Gjykatés Kushtetuese.

5. Népunésit civilé t€ administratés sé¢ Gjykatés
Kushtetuese i nénshtrohen rregullave t€ shérbimit
civil pér aq sa nuk bien ndesh me kété ligj dhe
trajtohen financiarisht njélloj si administrata e
Kuvendit té Republikés s¢ Shqipérisé.

0. Té drejtat dhe detyrat e Sekretarit t&
Pérgjithshém, népunésve civilé dhe té punonjésve
té tjeré pércaktohen nga ky ligj dhe Rregullotja e
Brendshme.”.

Neni 17

Pas nenit 14 shtohet neni 14/a me kété
pérmbajtje:

“Neni 14/a
Njésia e Shérbimit Ligjor

1. Prané Gijykatés Kushtetuese funksionon
Njésia e Shérbimit Ligjor, e cila pérbén bérthamén
shkencore juridike té¢ Gjykatés Kushtetuese. Ajo
ushtron veprimtari késhilluese dhe ndihmése né
procesin vendimmarrés t€ Gjykatés Kushtetuese
duke pérfshiré: pérgatitien e ¢éshtjeve pér gjykim,

dhénien e opinioneve ligjore dhe pérgatitien e
kérkimeve shkencore pér ¢éshtjet gjygésore € jané
pér shqyrtim para Gjykatés Kushtetuese, si dhe ¢do
detyré tetér qé 1 caktohet nga Kryetari ose
Mbledhja e Gjyqtaréve.

2. Njésia e Shérbimit Ligjor pérbéhet nga
késhilltaré ligjoré, t€ cilét emérohen nga Kiryetari,
nga radhét e juristéve qé plotésojné kriteret pér té
qené gjyqtaré, prokuroré ose juristé me pérvojé jo
mé pak se 10 vjet si lektoré té sé drejtés, avokaté
ose népunés t€ larté t& administratés publike. Jo mé
pak se gjysma e numrit t€ pérgjithshém té
késhilltaréve ligjoré emérohen nga radhét e
magjistratéve. Késhilltari ligjor g€ vjen nga radhét e
juristéve pérfiton pagé té barabarté me “pagén
bruto fillestare” té gjyqtarit té gjykatés s¢ shkallés sé
paré, pa pérfitimet e tjera financiare, sipas
referimeve té ligjit “Pér statusin e gjyqtaréve dhe
prokuroréve né Republikén e Shqipéris¢”.

3. Nijésia e Shérbimit Ligjor éshté né varési té
Kryetarit, 1 cili pér ¢do ¢éshtje gjyqésore cakton
késhilltarin ligjor, duke marré pér bazé pérvojén
profesionale dhe ekspertizén ligjore t€ tij, sipas
Rregullores sé Gijykatés Kushtetuese. Numiri 1
késhilltaréve ligjoré caktohet me vendim té

Mbledhjes s¢ Gjyqtaréve.
4. Késhilltarét ligjoré mbajné pérgjegjési
disiplinore. Masat disiplinore vendosen nga

Mbledhja e Gjyqtaréve, sipas rregullores.

5. Késhilltarét ligjoré 1 nénshtrohen rregullave té
parashikuara né kété ligj, Rregullores sé¢ Brendshme
t€ Gjykatés Kushtetuese dhe ligjit pér statusin e
magjistratit, pér aq sa ai gjen zbatim.”.

Neni 18

Neni 16 ndryshohet si mé poshté:

“Neni 16
Imuniteti

Gjyqtari i Gjykatés Kushtetuese gézon imunitet
pér mendimet e shprehura dhe vendimet ¢ marra
né ushtrim t€ funksioneve t€ tij, pérveg rasteve té
dhénies géllimisht t€ njé vendimi, si pasojé e njé
interesi personal ose keqdashje.”.

Neni 19
Pas nenit 16 shtohet neni 16/a me kété

pérmbajtje:

“Neni 16/a
Papajtueshméria

1. Qenia gjyqtar i Gjykatés Kushtetuese nuk
pajtohet me asnjé veprimtari tjetér shtetérore, si
dhe veprimtari profesionale qé ushtrohet kundrejt
pagesés, me pérjashtim t€ aktivitetit mésimdhénés,
akademik dhe shkencor pér zhvillimin e doktrinés.
Kohézgjatja e veprimtarisé —profesionale té
lejueshme parashikohet me vendim té Mbledhjes sé
Gjyqtaréve. Ushtrimi 1 funksionit t&é gjyqtarit nuk
pajtohet me genien anétar né njé parti politike apo
pjesémartjen né aktivitete publike t€ organizuara
nga njé parti politike, si dhe me veprimtari t€ tjera
t€ papajtueshme me detyrén e gjyqtarit t€ Gjykatés
Kushtetuese.

2. Gjyqtari 1 sapozgjedhur merr masat pér
shmangien e ¢do situate papajtueshmérie brenda 10
ditéve nga betimi.

3. Né rast se anétari 1 Gjykatés Kushtetuese
gjaté ushtrimit t€ detyrés ndodhet né njé situaté
papajtueshmérie, ai menjéheré merr masa pér
shmangien e saj. N€ rast t€ kundért, gjejné zbatim
rregullimet e nenit 10 e né vijim té kétij ligji.”.

Neni 20

Né nenin 21, pika 1 ndryshohet si mé poshté:

“l.  Shqyrtimi 1 ¢éshtjeve nga Gijykata
Kushtetuese béhet né seancé plenare publike ose
mbi bazé té dokumenteve. Né c¢do rast vendos
Kolegji ose Mbledhja e Gjyqtaréve.”.

Neni 21

Né nenin 22, pika 2, pas fjaléve “nga Gjykata
Kushtetuese,” shtohen fjalét “me kérkesé t& palés”.

Neni 22
Neni 23 shfugizohet.
Neni 23
Neni 24 ndryshohet si mé poshté:

“Neni 24
Mbrojtja né gjykimin kushtetues

Pjesémarrésit né gjykimin kushtetues mbrohen
veté ose népérmjet pérfaqésuesit ligjor. Kur ¢éshtja
kalon pér gjykim dhe objekt kérkese éshté njé ligj
ose akt normativ, kérkuesi pérfagésohet né gjykim
me avokat ose pérfaqésues ligjor t€ specializuar.”.

Neni 24

NEé nenin 25 titulli ndryshohet si mé poshté:
“Paanshméria né gjykimin kushtetues”.

Neni 25
Neni 26 ndryshohet si mé poshté:

“Neni 26
Publikimi i vendimit pérfundimtar dhe hyrja e
tij né fuqi

1. Vendimet e Gjykatés Kushtetuese
publikohen né Fletoren Zyrtare, si dhe né mjete té
tjera t&€ informimit publik. Publikimi i vendimeve té
Gjykatés Kushtetuese béhet jo mé voné se 15 dité
nga depozitimi i tyre pér kété géllim né Qendrén e
Botimeve Zyrtare. Mendimi i pakicés publikohet
bashké me vendimin pérfundimtar.

2. Vendimet, si rregull, hyjné né fuqi ditén e
publikimit, pérvegse kur éshté parashikuar ndryshe
né kété ligj. Kur vendimi sjell pasoja pér t€ drejtat
kushtetuese t€ individit, Gjykata Kushtetuese mund
t€ vendosé g€ ai t€ hyjé né fuqi ditén e shpalljes sé
tij. Né kété rast, vendimi shogérohet me njé
arsyetim  t€¢ pérmbledhur, ndérsa vendimi i
arsyetuar plotésisht publikohet brenda 30 ditéve.

3. Gjykata Kushtetuese mund t€ urdhérojé qé
vendimi i saj, me t€ cilin ka shqyrtuar aktin, té
fillojé efektet né njé daté tjetér. Né kété rast,
Gjykata Kushtetuese mund té urdhérojé pezullimin
¢ zbatimit t€ aktit t€ shfuqizuar prej saj ndaj
kérkuesit né ¢éshtjen gjyqésore deri né kohén kur
vendimi fillon efektet.

4. Gijykata Kushtetuese pérgatit dhe publikon
pérmbledhje periodike t€ vendimeve té saj.”.

Neni 26
Neni 27 ndryshohet si mé poshté:

“Neni 27
Pérmbajtja e kérkesés

1. Kérkesa né Gjykatén Kushtetuese paragitet
nga kérkuesi ose pérfagésuesi i zgjedhur prej tij. Né
rast se kérkuesi ka zgjedhur té pérfagésohet nga njé
avokat, ai 1 bashkéngjit kérkesés aktin e
pérfagésimit. Né njé rast t€ tllé té gjitha njoftimet e
Gijykatés 1 drejtohen pérfagésuesit t€ kérkuesit.

2. Kérkesa paraqitet né formé té shkruar né
gjuhén shqipe, qarté e kuptueshém, né aq kopje sa

jané pjesémarrésit né gjykim dhe duhet té
pérmbajé:

a) emrin dhe adresén e Gjykatés Kushtetuese;

b) emrin, mbiemrin ose emértimin, vend-
banimin ose vendqéndrimin e kérkuesit dhe/ose té
pérfagésuesit;

¢) emrin, mbiemrin ose emértimin, vend-
banimin ose vendgéndrimin e subjekteve té
interesuara dhe/ose té€ pérfagésuesve;

¢) objektin e kérkesés dhe bazén ligjore;

d) parashtrimin e shkaqeve dhe shkeljet e
natyrés kushtetuese té€ pretenduara;

dh) dokumentet, provat, apo materiale t€ tjera
qé shoqgérojné kérkesén;

e) kopje té noterizuara t€é t€ gjitha vendimeve
objekt kérkese, si dhe té ankimeve dhe rekurseve té
paraqitura né instancat e tjera gjyqésore;

€¢) nénshkrimin e kérkuesit ose t€ pérfagésuesit
t€ tij, si dhe aktin e pérfaqésimit t€ kétj t€ fundit.

3. Kérkesa mund t€ paraqitet dorazi ose me
posté. Né rast t€ dérgimit t& kérkesés me posté,
data e paraqgitjes sé saj konsiderohet data e
dorézimit né zyrén postare. Né rast se kérkesa
éshté dérguar gabimisht né njé institucion tjetér dhe
kérkesa éshté paragitur né Gjykatén Kushtetuese
pas pérfundimit t€ afatit ligjor, kérkesa
konsiderohet e paraqitur né afat né rast se provohet
se kjo ka ndodhur né mirébesim.

4. Kérkesa qé plotéson kriteret e parashikuara
né pikén 2, té kétj neni, regjistrohet né regjistrin e
posagém qé mbahet nga Drejtoria Gjygésore prané
Gjykatés Kushtetuese.

5. Kérkesa qé nuk plotéson kriteret e
parashikuara né pikén 2, t€ kétij neni, konsiderohet
e paploté¢ dhe nuk regjistrohet né regjistrin e
kérkesave. Drejtoria Gjyqésore njofton kérkuesin
nevojshme. Né rast se kérkuesi nuk e paraget
kérkesén té plotésuar ose brenda afatit té caktuar
nga Drejtoria Gjyqésore, kérkesa arkivohet.

0. Kérkesa e regjistruar né regjistrin e kérkesave
1 dorézohet Kryetarit t€¢ Gjykatés Kushtetuese, i cili
merr masat pér caktimin me short t€ relatorit té
¢éshtjes, sipas Rregullores sé¢ Gjykatés.”.

Neni 27

Neni 28 ndryshohet si mé poshté:

“Neni 28
Shpenzimet gjyqésore

1. Shpenzimet e procesit gjyqésor para Gjykatés
Kushtetuese 1 nénshtrohen  rregullave  té
parashikuara né ligjin pér tarifat gjyqésore.

2. Kur Gjykata Kushtetuese vendos pranimin e
ankimit individual kushtetues, ajo mund t&
shprehet edhe pér shpenzimet e pérfagésimit
pjesérisht ose térésisht, nése kérkohet nga
kérkuesi.”.

Neni 28

Neni 29 shfuqizohet.
Neni 29

Neni 30 shfugizohet.
Neni 30
Neni 31 ndryshohet si mé poshté:

“Neni 31
Shqyrtimi paraprak i kérkesés

1. Kérkesa shqyrtohet paraprakisht nga kolegji, 1
pérbéré nga tre gjyqtaré té Gjykatés Kushtetuese,
ku bén pjesé dhe relatori.

2. Kur kérkesa, megjithése éshté né kompetencé
t€ Gjykatés Kushtetuese dhe éshté paragitur nga
subjekti qé legjitimohet, nuk é&shté e ploté pér
ndonjé shkak t€ ndryshém nga ata qé parashikohen
né nenin 27, t€ kéyj ligji, Kolegji ia kthen kérkuesit
pér plotésim, duke dhéné shkaqet e kthimit dhe
afatin e plotésimit té saj. Kur kérkesa paragitet e
plotésuar brenda afatit t€ pércaktuar pér korrigjimin
e t€ metave, kalon pérséri pér shqyrtim paraprak né
kolegj. Né kété rast si daté e paraqitjes sé¢ kérkesés
konsiderohet data e paraqitjes s€ saj pér heré té
paré né gjykaté. Né rast se kérkesa paraqitet né
gjykaté brenda afatit t€ pércaktuar pér korrigjimin e
t¢ metave, por e paplotésuar, kolegji vendos
moskalimin pér gjykim.

3. Kur kérkesa nuk pérmbush kriteret e
parashikuara né nenin 31/a, pika 2, t€ kétj ligji,
kolegji vendos moskalimin e ¢éshtjes né seancé
plenare. Né té gjitha rastet, kur ndonjé nga gjyqtarét
¢ kolegjit nuk éshté i njé mendimi me t€ tjerét,
kérkesa i kalon pér shqyrtim paraprak Mbledhjes sé
Gjyqtaréve.

Faqe | 22375

4. Kolegji ose Mbledhja e Gjyqtaréve nuk
shqyrton themelin e ¢éshtjes né kété fazé.

5. Ankesat, lutjet dhe ¢do korrespondencé tjetér
qé nuk pérmban elementet e kérkesés, sipas nenit
27, t€ kétj ligji, regjistrohen né regjistér t€ vecanté
dhe pér to veprohet administrativisht.”.

Neni 31

Pas nenit 31 shtohen nenet 31/a, 31/b dhe
31/c me kété pérmbajtje:

“Neni 31/a
Moskalimi i géshtjes pér shqyrtim né seancé
plenare

1. Vendimi pér moskalimin e c¢éshtjes pér
shqyrtim né seancé plenare nga kolegji merret
njézéri, ndérsa nga Mbledhja e Gjyqtaréve merret
me shumicén e votave.

2. Moskalimi i ¢éshtjes né seancé plenare
vendoset kur:

a) kérkimet e paragitura né kérkesé nuk hyjné né
kompetencén e Gjykatés Kushtetuese;

b) kérkesa nuk éshté paraqitur nga subjekti qé
legjitimohet;

c) kérkesa éshté paraqitur nga njé person i
paautorizuar;

¢) vértetohet se kérkesa éshté paraqitur jashté
afatit ligjor;

d) kérkuesi nuk ka shteruar mjetet juridike
efektive para se t1 drejtohet Gjykatés Kushtetuese,
ose legjislacioni né fuqi parashikon mijete efektive
né dispozicion;

dh) kérkimet e paraqitura né kérkesé jané objekt
i1 njé vendimi t€ méparshém t&€ Gjykatés
Kushtetuese, ose rivendosja né vend e sé drejtés sé
shkelur nuk éshté e mundur;

e) kérkesa éshté haptazi e pabazuar.

Neni 31/b
Hegqja doré nga kérkesa

1. Kérkuesi mund t€ heqé doré nga kérkesa
pérpara fillimit t€é shqyrtimit t€ saj nga Gjykata
Kushtetuese. Né kété rast Gjykata Kushtetuese
vendos pushimin e gjykimit té ¢éshtjes.

2. Gjykata Kushtetuese vendos mospranimin e
hegjes doré nga kérkesa kur vleréson se shqyrtimi i
saj paraget interes publik. Né kété rast Gjykata
Kushtetuese arsyeton vendimin pér mospranimin e
hegjes doré.

Neni 31/c
Abuzimi me t€ drejtén pér té paraqitur kérkesé

1. Gjykata Kushtetuese, kur konstaton se
kérkuesi ose pérfaqésuesi i tij ligjor paraqget kérkesé
abuzive ose té€ pérséritur, pér t€ njéjtin shkak dhe
objekt, megjithése ajo éshté shqyrtuar njé heré nga
Gjykata Kushtetuese, ose kur konstatohet se
kérkuesi ose pérfaqésuesi ligjor kané fshehur ose
shtrembéruar fakte dhe rrethana qé lidhen me
¢éshtjen, urdhéron gjobitjen e tij né shumén nga
100 000 — 500 000 leké. Kur Gjykata konstaton se
ndodhet pérpara falsifikimit ~ t€
dokumenteve ose ndonjé vepre tjetér penale, ajo
njékohésisht ia dérgon materialet pér hetim
prokurorisé.

2. Vendimi, né rastet e parashikuara né pikén 1,
té kétij neni, merret nga Mbledhja e Gjyqtaréve, me
propozim té Kryetarit ose té relatorit t€ ¢éshtjes.

3. Gjoba e vendosur nga Mbledhja e Gjyqtaréve
éshté titull ekzekutiv.”.

rasteve té

Neni 32
Neni 32 ndryshohet si mé poshté:

“Neni 32
Shqyrtimi né seancé plenare

1. Gjykata Kushtetuese shqyrton céshtjet né
seancé plenare me pjesémarrjen e t€ gjithé
gjyqtaréve t€ Gjykatés Kushtetuese, por né asnjé
rast t€ jo mé pak se t€ dy t€ tretave t€ tyre.

2. Rregullat mbi seancén plenare t€ zhvilluar me
dyer t€ mbyllura caktohen me vendim té Mbledhjes
sé¢ Gjyqtaréve.

3. Gjaté zhvillimit t€ seancés respektohen
rregullat e solemnitetit dhe té sigurisé, t€ cilat
pércaktohen né Rregulloren e Gjykatés.

4. Regjistrimet radiofonike, televizive, audio ose
video nga pérfagésues t€ medias gjaté seancés
plenare lejohen vetém me pélgimin e gjykatés, né
varési t€ ¢éshtjes konkrete.”.

Neni 33
Neni 33 ndryshohet si mé poshté:

“Neni 33
Thirrja dhe drejtimi i seancés plenare

1. Kryetari i Gjykatés Kushtetuese thérret dhe
drejton seancén plenare t€ Gjykatés Kushtetuese.
Nése Kryetari ésht€ né pamundési pér t€ marré

pjesé né gjykim, ai cakton gjyqtarin mé t€ vjetér né
detyré pér t€ kryesuar seancén.

2. Kryesuesi 1 seancés plenare ushtron kéto
detyra:

a) merr masa pér hetimin e plot¢ dhe té
paanshém té rrethanave t€ ¢éshtjes;

b) orienton diskutimet mes paléve dhe shmang
¢do debat té panevojshém pér ¢éshtjen;

¢) ndérpret palét pjesémarrése kur diskutimi i
tyre nuk ka lidhje me ¢éshtjen ose nuk pérfshihet
né juridiksionin e Gjykatés Kushtetuese;

¢) u heq té drejtén e fjalés paléve nése diskutimi
1 tyre éshté arbitrar, fyes dhe né kundérshtim me
rregullat e etikés dhe moralit.

3. Kryesuesi i seancés mund t€ urdhérojé
largimin e personave nga salla kur pjesémarrésit né
gjykim nuk zbatojné urdhérimet e kryesuesit té
seancés, si dhe kur nuk tregojné respekt pér trupin
gjykues dhe Kushtetutén.

4. Seanca, si rregull, zhvillohet pa ndérprerje. Né
raste t& veganta, kryesuesi i seancés, pas martjes sé
mendimit t€ anétaréve t€ trupit gjykues, mund té
ndérpresé seancén kur éshté e nevojshme.”.

Neni 34
Neni 36 ndryshohet si mé poshté:

“Neni 36
Hegqja doré nga shqyrtimi i géshtjes

1. Gjyqtari 1 Gjykatés Kushtetuese kérkon
hegjen doré nga shqyrtimi i njé ¢éshtjeje konkrete
kur:

a) ka marré pjesé né hartimin e aktit objekt
shqyrtimi;

b) ka deklaruar publikisht qéndrimin e tij ndaj
¢éshtjes;

) pér shkak té lidhjeve fisnore apo lidhjeve té
tiera me pjesémarrésit né gjykim vihet né dyshim
paanshméria e tij;

¢) paanshmeéria e tij vihet né dyshim pér shkaqe
té tjera.

2. Kur objekt shqyrtimi éshté njé ligj ose akt
normativ, i cili mund t€ keté efekte edhe pér
gjyqtarin e Gjykatés Kushtetuese, hegja doré e tjj
ose kérkesa pér pérjashtim pér kété shkak nuk
pranohet.

3. Né rastet e parashikuara né pikén 1, té kéti
neni, gjyqtari, brenda njé afati t€ arsyeshém, i
paraget me shkrim kérkesén pér hegjen doré nga
¢éshtja Kryetarit t&¢ Gjykatés Kushtetuese. Kérkesa

pér heqje doré ose pér pérjashtimin nga gjykimi
shqgyrtohet menjéheré nga Mbledhja e Gjyqtaréve, e
cila vendos pér pranimin ose jo té saj.”.

Neni 35
Neni 38 ndryshohet si mé poshté:

“Neni 38
Njoftimi, paraqitja e dokumenteve dhe
pjes€émarrja né seancé plenare

1. Njoftimi pér orén dhe datén e zhvillimit té
seancés plenare, publike ose mbi bazé té
dokumenteve, béhet nga Drejtoria Gjyqésore, si
rregull, 30 dit€ para datés s¢ caktuar pér zhvillimin
e seancés plenare, me pérjashtim té rasteve kur
Gjykata Kushtetuese vendos ndryshe.

2. Njoftimi 1 kérkuesit, subjektit t& interesuar ose
pérfaqésuesit t€ tyre ose, sipas rastit, i déshmitarit,
ekspertit apo personave té tjeré, pjesémartja e té
ciléve éshté e nevojshme pér zhvillimin efektiv té
gjykimit kushtetues, béhet me shkresé zyrtare, me
fletéthirrje postare, me telegram, si dhe pérmes ¢-
mailit nése palét kané réné dakord pér kété ményré
njoftimi né momentin e depozitimit t€ kérkesés
prané Gjykatés Kushtetuese.

3. Kur ndonjéri nga pjesémarrésit né gjykimin
kushtetues nuk ka njé vendqéndrim té sakté ose
ndodhet me géndrim té pérhershém jashté shtetit,
njoftimi béhet me letérporosi, sipas rregullave té
Kodit té Procedurés Civile dhe me shpallje né
seliné e Gjykatés Kushtetuese, té¢ paktén 30 dité
pérpara datés sé€ caktuar pér zhvillimin e seancés
plenare.

4. Mosnjoftimi 1 rregullt shkakton shtyrjen e
seancés plenare, duke caktuar njé daté tjetér pér
zhvillimin e saj, si dhe duke béré njoftimet
pérkatése.

5. Kur kérkuesi, subjekti i interesuar ose
pérfagésuesit e tyre, megjithése jané njoftuar, nuk
paragiten né seancé plenare ose nuk dérgojné
dokumente shtesé, seanca plenare zhvillohet né
mungese.

6. Kur seanca zhvillohet mbi bazé
dokumentesh, mosparaqitja brenda afatit té
pércaktuar dhe pa shkaqe t& pérligiura e
parashtrimeve nga kérkuesi dhe e prapésimeve nga
subjekti/et i/e interesuara passjell zhvillimin e
gjykimit vetém mbi bazén e kérkesés dhe/ose
dokumenteve shoqéruese té saj t€ paraqitura né
momentin e regjistrimit.”.

Neni 36

Né nenin 42 béhen ndryshimi dhe shtesa e
méposhtme:

1. Titulli 1 nenit ndryshohet si mé poshté:

“Kérkimi i dokumenteve dhe detyrimi pér ti
paraqjitur ato”.

2. Pas pikés 2 shtohet pika 3 me kété
pérmbajtje:

“3. Cdo organ shtetéror, person fizik ose juridik,
ka detyrimin t1 véré né dispozicion Gjykatés
Kushtetuese dokumente, t€ dhéna e njoftime kur
kéto kérkohen e ¢mohen té€ nevojshme pér
shqyrtimin e ¢éshtjes.”.

Neni 37

Pas nenit 43 shtohen nenet 43/a dhe 43/b me
kété pérmbajtje:

“Neni 43/a
Procedura gjaté zhvillimit té€ seancés publike

1. Personat e pranishém né sallén e gjyqit duhet
t€ respektojné solemnitetin e Gjykatés. Ata duhet
t'1 binden kérkesave t€ kryesuesit t€ seancés pér
mbajtjen e getésisé.

2. Mbarévajtja e seancés gjyqésore garantohet
nga njé punonjés i gjykatés. Kérkesat e tij pér
ruajtjen e rendit ose pér zbatimin e udhézimeve té
kryesuesit té seancés jané t€ detyrueshme pér té
gjithé pjesémarrésit né proces.

Neni 43/b
Té drejtat e pjesémarrésve né seancé gjyqésore

1. Pjesémarrésit né procesin e gjykimit para
Gjykatés Kushtetuese kané kéto té drejta:

a) t€ njihen me dokumentet e dosjes, t€ marrin
ekstrakte ose fotokopje té tyre;

b) té€ marrin pjesé né shqyrtimin e provave;

C) t€ paragesin prova;

¢) t1 drejtojné pyetje njéri-tjetrit, déshmitaréve,
ekspertéve e specialistéve;

d) té paraqesin kérkesa;

dh) té japin shpjegime me shkrim ose me gojé;

e) t€ paraqgesin pérfundimet e tyre;

€) t€ kundérshtojné kérkesat e paléve té tjera,
pérfundimet dhe shpjegimet e tyre, si dhe té
paragesin pretendime pérfundimtare.

2. Kérkuesi, né ¢do fazé t€ procesit, deri né
marrjen e vendimit nga Gjykata Kushtetuese,
mund té kérkojé me shkrim pakésimin dhe shtimin

e objektit t€ kérkimit ose hegjen doré nga
kérkesa.”.
Neni 38

Pas nenit 44 shtohen nenet 44/a dhe 44/b me
kété pérmbayjtje:

“Neni 44/a
Shtyrja e seancés

Gjykata mund té shtyjé shqyrtimin e ¢éshtjes
nése ajo e vleréson té€ nevojshme paragitjen e
déshmitaréve dhe té ekspertéve té fushés, marrjen e
provave t€ tjera, hetimin e métejshém té ¢éshtjes
ose formimin e ploté t€ trupit gjykues. Shqyrtimi i
¢éshtjes rifillon nga momenti i ndérprerjes.

Neni 44/b
Pezullimi i gjykimit

1. Nése Gjykata Kushtetuese, gjaté shqyrtimit té
¢éshtjes, vendos té kérkojé njé opinion késhillimor
nga Gjykata Europiane e té Drejtave té Nijeriut,
lidhur me zbatimin e t€ drejtave dhe lirive té
parashikuara nga Konventa FEuropiane e té
Drejtave t€ Nijeriut dhe protokolleve shtesé té saj
ose t€ kérkojé amicus curia nga organizma té tjeré,
ajo vendos pezullimin e shqyrtimit t€ ¢éshtjes.

2. Seanca rihapet menjéheré pas marrjes sé
opinionit késhillimor nga Gjykata Europiane e té
Drejtave té Nijeriut ose amicus curia. Opinioni 1
marré u njoftohet paléve bashké me datén e
seancés.”.

Neni 39

Né nenin 45 béhen ndryshimi dhe shtesa e
méposhtme:
1. Titulli 1 nenit ndryshohet si mé poshté:

“Pezullimi 1 ligjit ose aktit”.
2. Pas pikés 4 shtohet pika 5 me kété
pérmbajtje:

“5. Vendimi i1 Gjykatés Kushtetuese né ¢do rast
jepet 1 arsyetuar dhe publikohet menjéheré.”.

Neni 40
Neni 46 shfugizohet.
Neni 41

Neni 47 ndryshohet si mé poshté:

“Neni 47
Afati i shqyrtimit té ¢éshtjes

1. Shqyrtimi i ¢éshtjeve nga kolegjet ose
Mbledhja e Gijyqtaréve pérfundon brenda tre
muajve nga paraqitja ¢ kérkesés, me pérjashtim té
rasteve kur ky ligj pércakton afate t€ tjera. Né ¢do
rast bisedimet dhe marrja e vendimit nga kolegjet
ose Mbledhja e Gjyqtaréve béhet mbi bazén e
projektvendimit té pérgatitur nga relatori.

2. Shqyrtimi 1 ¢éshtjes né seancé plenare béhet
pasi t€ jené depozituar paraprakisht nga palét té
gjitha materialet e nevojshme pér gjykim, si dhe
¢éshtja té jeté pérgatitur né térési nga relatori i
¢éshtjes. Relatori i ¢éshtjes paraget né bisedime
projektvendimin pérkatés, mbi té cilin votojné té
gjithé gjyqtarét qé kané marré pjesé né votim.

3. Vendimi pérfundimtar shpallet i arsyetuar jo
mé voné se 30 dité nga pérfundimi i seancés, me
pérjashtim té rasteve kur parashikohet ndryshe né
kété ligj.”.

Neni 42
Neni 49 ndryshohet si mé poshté:

“Neni 49
Subjektet q€ véné né lévizje Gjykatén
Kushtetuese

1. Té drejtén pér té véné né lévizje Gjykatén
Kushtetuese pér pajtueshmériné e ligjit ose té
akteve t€ tjera normative me Kushtetutén ose me
marréveshjet ndérkombétare e kané: President i
Republikés, Kryeministri, jo mé pak se njé e pesta e
deputetéve dhe Avokati i Popullit.

2. Té drejtén pér t€ véné né lévizje Gjykatén
Kushtetuese pér kontrollin vetém té respektimit té
procedurés s€ parashikuar nga Kushtetuta, sipas
nenit 131, pika 2, dhe nenit 177, té¢ Kushtetutés, e
kané Presidenti i Republikés dhe jo mé pak se njé e
pesta e deputetéve.

3. Té drejtén pér t€ filluar njé kontroll mbi
pajtueshmériné e ligjit ose akteve té tjera normative
me Kushtetutén ose marréveshjet ndérkombétare e
kané edhe:

a) Kryetari i Kontrollit t€ Larté t€ Shtetit;

b) organet e geverisjes vendore, kur pretendojné
se u jané cenuar té drejtat e tyre t€ parashikuara né
Kushtetuté ose pozita e tyre kushtetuese;

¢) komisionerét e krijuar me ligj pér mbrojtjen e
t¢ drejtave themelore t&€ njeriut, kur gjaté

veprimtarisé s€ tyre konstatojné se ligii ose akti
normativ cenon té drejtat dhe lirité themelore té
individéve;

¢) Késhilli i Larté Gjyqgésor ose Késhilli i Larté 1
Prokurorisé, kur pretendojné se ligji ose akti
normativ cenon veprimtariné kushtetuese té tyre
ose pozitén juridike t€ gjyqtaréve dhe &
prokuroréve;

d) organet e bashkésive fetare, partité politike,
organizatat, kur pretendojné se ligji ose akt
normativ cenon veprimtariné e tyre dhe té drejtat
dhe lirité e anétaréve té tyre;

dh) gjykatat e t& gjitha niveleve, kur gjaté
gjykimit t€ njé ¢éshtjeje konstatojné se ligji ose akti
normativ.  bie ndesh me Kushtetutén ose
marréveshjet ndérkombétare;

e) individét, kur pretendojné se u cenohen né
ményré t€ drejtpérdrejté dhe reale té drejtat dhe
lirit€ e tyre t€ parashikuara né Kushtetuté, pasi té
kené shteruar t€ gjitha mijetet juridike pér kété
qéllim, si dhe kur akti qé kundérshtojné éshté
drejtpérdrejt i zbatueshém dhe nuk parashikon
nxjerrjen e akteve nénligjore pér zbatimin e tij.

4. Subjektet e parashikuara né pikén 3, t& kétij
neni, kané detyrimin t€ provojné né ¢do rast se
¢éshtja lidhet drejtpérdrejt me t€ drejtat dhe lirité e
parashikuara nga Kushtetuta ose me qéllimet e
veprimtarisé sé tyre.”.

Neni 43
Neni 50 ndryshohet si mé poshté:

“Neni 50
Afati i paragqitjes s€ kérkesés

1. Kérkesat né Gjykatén Kushtetuese pér
pajtueshmériné e ligjit ose t€ akteve té€ tjera
normative me Kushtetutén ose me marréveshjet
ndérkombétare t€ ratifikuara, sipas pikés 1 dhe
pikés 3, shkronjat “a”, “b”, “c”, “¢” dhe “d”, té
nenit 49, t€ kétij ligji, mund té paragiten brenda dy
vjetéve nga hyrja né fuqi e aktit.

2. Kérkesat pér kushtetutshmériné e ligjit pér
rishikimin e Kushtetutés, né aspektin procedural,
mund t€ paraqiten brenda 60 ditéve nga hytja né
fuqi e ligjit.

3. Gjykatat mund ta paraqesin kérkesén né ¢do
kohé, kur gjaté shqyrtimit t€ njé ¢éshtjeje gjygésore
konkrete, sipas nenit 145, pika 2, t¢ Kushtetutés,
¢mojné antikushtetutshmériné e ligjit ose t€ aktit
normativ.

4. Individét mund t€ paragesin kérkesé pér
papajtueshmériné e ligjit ose té€ akteve t€ tjera
normative me Kushtetutén ose me marréveshjet
ndérkombeétare t€ ratifikuara brenda 4 muajve nga
konstatimi i cenimit.”.

Neni 44

NEé nenin 51 béhen kéto ndryshime:

1. Paragrafi ekzistues numértohet me numrin
“17.

2. Pas pikés 1 shtohet pika 2 me kété
pérmbajtje:

“2. Kur njé ligj ose akt normativ ose pjesé té tij,
qé jané objekt shqyrtimi para  Gjykatés
Kushtetuese, shfugizohen ose ndryshohen para se
Gjykata Kushtetuese t€ marré vendim, gjykimi
pushohet, me pérjashtim té rasteve kur ajo ¢mon se
gjykimi duhet t€ vazhdojé pér shkak té njé interesi
publik ose shtetéror.”.

Neni 45

Pas nenit 51 shtohet neni 51/a me kété

pérmbajtje:

“Neni 51/a
Vendimmarrja e Gjykatés Kushtetuese

1. Gjykata Kushtetuese pas shqyrtimit té
¢éshtjes vendos:

a) rrézimin e kérkesés;

b) pranimin térésisht ose pjesérisht t€ kérkesés
dhe shfuqizimin e ligjit ose aktit normativ.

2. Né c¢do rast Gjykata Kushtetuese né
dispozitivin e vendimit shprehet edhe pér efektin e
vendimit dhe pasojat e tij.”.

Neni 46

NEé nenin 52 béhen kéto ndryshime:

1. Pika 2 ndryshohet si mé poshté:

“2. Gjykata Kushtetuese vihet né lévizje pér
shqyrtimin e kétyre ¢éshtjeve vetém me kérkesé té
subjekteve té parashikuara né nenin 134, shkronjat
“a”, “b”, “c”, e “¢”, t& Kushtetutés. Gjykata mund
t€ vihet né lévizje edhe nga subjektet e parashikuara
né shkronjat “d”, “dh” “e”, “€” €7 “g” “gj”, “h”
dhe “17, t€ Kushtetutés, pér ¢éshtje qé lidhen me
interesat e tyre.”.

2. Né pikén 3, fjalia e dyté ndryshohet si mé
poshté:

“Shqyrtimi 1 kérkesés pérfundon brenda tre
muajve nga data e paraqjitjes s¢ saj.”’.

Neni 47

Pas nenit 52 shtohet neni 52/a me kété
pérmbajtje:

“Neni 52/a
Vendimmarrja e Gjykatés Kushtetuese

1. Gjykata Kushtetuese pas shqyrtimit té
¢éshtjes vendos:

a) deklarimin e marréveshjes ndérkombétare né
pajtim me Kushtetutén dhe lejimin e ratifikimit té
saj nga Kuvendi.

b) deklarimin e marréveshjes ndérkombétare té
papajtueshme me Kushtetutén dhe ndalimin e
ratifikimit t€ saj nga Kuvendi.

2. Vendimi i Gjykatés Kushtetuese u njoftohet
menjcheré Presidentit, Kuvendit dhe Késhillit té
Ministrave dhe dérgohet pér publikim né Fletoren
Zyrtare.”.

Neni 48

NEé nenin 53 shtohet titulli me kété pérmbajtje:
“Marréveshjet ndérkombétare t€ miratuara para
hytjes né fuqi t€ Kushtetutés”.

Neni 49

Né nenin 57 béhen kéto shtesa:

1. Shtohet titulli 1 nenit me kété pérmbajtje:

“Subjektet kérkuese”.

2. Né pikén 1, pas togfjaléshit “jo mé pak se njé
t€ pestés s¢ deputetéve” shtohet togfjaléshi “té
Avokatit t€ Popullit dhe t€ Kryetarit t€ Kontrollit té
Larté t€ Shtetit.”.

Neni 50

NEé nenin 58 shtohet titulli i nenit me kété
pérmbajtje:
“Kufijté e shqyrtimit”.

Neni 51

NEé nenin 60 shtohet titulli i nenit me kété
pérmbajtje:
“Vendimmartja e Gjykatés Kushtetuese”.

Neni 52

Né nenin 61 shtohet titulli i nenit me kété
pérmbajtje:
“Vénia né lévizje e Gjykatés Kushtetuese”.

Neni 53
Neni 62 ndryshohet si mé poshté:

“Neni 62
Zhvillimi i seancés

1. Gjykata Kushtetuese pér kalimin e ¢éshtjes né
seancé plenare vendos me shumicén e anétaréve té
saj. Né kété rast zhvillohet seancé plenare publike.

2. Né seancén plenare ftohet t€ marré pjesé
Presidenti 1 Republikés, i cili mund té pérfagésohet
nga njé mbrojtés i zgjedhur prej tij, si edhe
Kuvendi. Gjykata Kushtetuese, sipas rastit, vendos
t€ thérrasé edhe persona t€ tjeré né gjykim.

3. Mungesa né seancén plenare e Presidentit t&
Republikés ose e pérfagésuesit té tij pa arsye nuk
pérbén shkak pér moszhvillimin e gjykimit.”.

Neni 54
Neni 63 ndryshohet si mé poshté:

“Neni 63
Vendimmartja e Gjykatés Kushtetuese

1. Kur Gjykata Kushtetuese arrin né
pérfundimin se Presidenti 1 Republikés ka shkelur
réndé Kushtetutén ose ka kryer njé krim t€ réndé,
deklaron shkarkimin e tij nga detyra. Né kété rast
vendimi i Gjykatés Kushtetuese hyn né fuqi ditén e
shpalljes dhe publikohet menjéheré né Fletoren
Zyrtare.

2. Kur Gjykata Kushtetuese nuk arrin né
pérfundimin se Presidenti i Republikés ka shkelur
réndé Kushtetutén ose ka kryer njé krim t€ réndé,
ajo vendos shfugizimin e vendimit t& Kuvendit.

3. Doréheqja e Presidentit t€ Republikés nga
detyra ose pérfundimi i mandatit té tij, pas fillimit t&
shqyrtimit t€ ¢éshtjes nga Gjykata Kushtetuese, nuk
pérbén shkak pér pushimin e gjykimit té ¢éshtjes.

4. Kur vendoset deklarimi i shkarkimit nga
detyra té Presidentit t¢ Republikés, ai nuk pérfiton
trajtimet e veganta t€ parashikuara pér funksionarét
e larté.

5. Rregullat e pércaktuara né nenin 61, pikat 1, 2
dhe 3, zbatohen edhe né rastin e vértetimit
pérfundimisht t€ faktit t€ pamundésisé sé
pérhershme né ushtrimin e detyrés nga Presidenti 1
Republikés. Né kété rast, Gjykata Kushtetuese
vendos vértetimin e faktit t€ pamundésisé pér
ushtrimin e detyrés ose rrézon vendimin e
Kuvendit.”.

Neni 55

NE nenin 64 béhen kéto shtesa dhe ndryshime:

1. Shtohet titulli 1 nenit me kété pérmbajtje:

“Shqyrtimi 1 ¢éshtjes”.

2. Pikat 1 dhe 2 ndryshohen si mé poshté:

“l. Pér ¢éshtjet gé lidhen me zgjedhjen e
Presidentit t€¢ Republikés, zgjedhshmériné dhe
papajtueshmériné né ushtrimin e funksioneve té tij,
Gjykata Kushtetuese vihet né lévizje me kérkesé té
jo mé pak se njé té pestés sé deputetéve ose té
partive politike.

2. Né rastin e procedurés sé zgjedhjes dhe
zgjedhshmérisé, Gjykata Kushtetuese vendos
shfuqizimin e vendimit t¢ Kuvendit ose rrézimin e
kérkesés.”.

Neni 56

Neni 65 shfuqizohet.
Neni 57
Neni 66 ndryshohet si mé poshté:

“Neni 66
Subjektet kérkuese

1. Pér shqyrtimin e zgjedhshmérisé sé
deputetéve, Gjykata Kushtetuese vihet né lévizje
me kérkesé t€ Presidentit t€ Republikés, t€ jo mé
pak se njé t& pestés sé deputetéve té€ Kuvendit ose
té partive politike.

2. Pér shqyrtimin e papajtueshmérisé né
ushtrimin e funksioneve té deputetéve, Gjykata
Kushtetuese vihet né lévizje me kérkesé té
Kuvendit ose t€ njé t€ pestés s¢ deputetéve.

3. Gjykata Kushtetuese verifikon, sipas
Kushtetutés, zgjedhjen e deputetéve, me kérkesé té
partisé politike ose t€ kandidatit t€ pavarur pér
deputet.”.

Neni 58

Pas nenit 66 shtohet neni 66/a me kété
pérmbajtje:

“Neni 66/a
Afatet e kérkesés

1. Kérkesa pér shqyrtimin e zgjedhshmérisé sé
deputetéve paraqitet né Gjykatén Kushtetuese
brenda 3 muajve nga konstatimi i faktit t&

pazgjedhshmérisé.

2. Kérkesa pér papajtueshméri té funksionit té
deputetit mund t€ paragitet né Gjykatén
Kushtetuese pér sa kohé vazhdon mandati i
deputetit, por jo mé voné se 6 muaj para
pérfundimit t&€ mandatit dhe jo mé voné se 3 muaj
nga konstatimi 1 papajtueshmérisé.

3. Gjykata Kushtetuese né kéto raste pérfundon
shqyrtimin e ¢éshtjes brenda 60 ditéve nga paraqgitja
e kérkesés.”.

Neni 59

Né nenin 67 shtohet titulli i nenit me kété
pérmbajtje:
“Vendimmartija e Gjykatés Kushtetuese”.

Nent 60

Pas nenit 67 béhen kéto shtesa:

1. Shtohet titulli “Procedurat lidhur me
referendumin”.

2. Pas titullit shtohen nenet 67/a, 67/b, 67/c,
67/¢, 67/d dhe 67/dh me kété pérmbajte:

“Neni 67/a
Subjektet kérkuese

1. Kuvendi, kur ndodhet né kushtet e nenit 150,
pika 2, dhe 177, t€¢ Kushtetutés, ose grupi nismétar
qé pérfagéson 50 mijé shtetas me t€ drejté vote,
kané té drejté t'1 kérkojné Gjykatés Kushtetuese pér
t€ kryer verifikimin paraprak té kushtetutshmérisé
s¢ ¢Eshtjes s¢ shtruar pér referendum.

2. Gjykata Kushtetuese vendos brenda 60 ditéve
nga paraqjitja e kérkesés.

Neni 67/b
Shqyrtimi i ¢éshtjes

1. Gjaté shqyrtimit paraprak t€ kushtetut-
shmeérisé sé ¢éshtjeve t€ shtruara pér referendum,
Gjykata  Kushtetuese vleréson  vlefshmériné
formale dhe materiale t€ ¢éshtjes sé shtruar.

2. Gjykata Kushtetuese nuk mund té kontrollojé
réndésiné e  ¢éshtjeve t€  veganta  apo
kushtetutshmériné e aktit qé do ti nénshtrohet
referendumit.

Neni 67/c
Vendimmarrja e Gjykatés Kushtetuese

1. Né pérfundim té shqyrtimit gjyqésor, Gjykata
Kushtetuese vendos:

a) deklarimin si t€ pajtueshme me Kushtetutén
t€ ¢éshtjes sé shtruar pér referendum dhe lejimin e
zhvillimit té referendumit;

b) deklarimin si t€ papajtueshme me
Kushtetutén t€ ¢éshtjes s€ shtruar pér referendum.

2. Né kushtet kur gjen zbatim shkronja “b”, e
kétij neni, referendumi nuk zhvillohet.

Neni 67/¢
Verifikimi i rezultatit pérfundimtar t&
referendumit

1. Brenda 10 ditéve nga shpallja e rezultatit
pérfundimtar  t€  referendumit, subjektet e
parashikuara né nenin 134, shkronjat “e”, “”, “gj”
dhe “h”, t€¢ Kushtetutés, kur c¢éshtja lidhet me
interesat e tyre, ose grupi nismétar pér zhvillimin e
referendumit kané té drejté té kérkojné verifikimin
e kétj rezultati nga Gjykata Kushtetuese.

2. Gjykata Kushtetuese jep vendim brenda 30
ditéve nga paraqitja e kérkesés. N¢ raste té vecanta
Gjykata Kushtetuese mund té vendosé shtyrjen e
afatit me jo mé shumé se 30 dité.

Neni 67/d
Shqyrtimi i ¢éshtjes

1. Gjykata Kushtetuese shqyrton bazueshmériné
e pretendimeve t€ natyrés kushtetuese dhe qé kané
t€ béjné me ushtrimin e sé drejtés sé votés nga
shtetasit qé¢ kané marré pjesé né referendum,
vlefshmériné e procesit referendar, si dhe procesin
e shpalljes sé rezultatit té referendumit.

2. Kur Gijykata Kushtetuese vleréson si té
nevojshém rinumérimin e votave, ajo urdhéron
Komisionin Qendror té Zgjedhjeve t€ kryejé njé
proceduré té tillé.

3. Pas kryetjes sé procedurés, sipas pikés 2, té
kétij neni, Komisioni Qendror i Zgjedhjeve i
njofton rezultatin Gjykatés Kushtetuese.

Neni 67/dh
Vendimmarrja e Gjykatés Kushtetuese

Né pérfundim té shqyrtimit gjygésor, Gjykata
Kushtetuese vendos:

a) rrézimin e kérkesés dhe lénien né fuqi té
rezultatit pérfundimtar t€ referendumit;

b) shfuqgizimin e vendimit t¢ Komisionit
Qendror t&¢ Zgjedhjeve dhe deklarimin e ligjit si t€
pandryshuar ose t€ shfuqizuar;

¢) shfuqgizimin e vendimit t€¢ Komisionit
Qendror t¢ Zgjedhjeve dhe deklarimin e ¢éshtjes
ose projektligjit t€ réndésisé sé vecanté si té
miratuar ose jo;

¢) pérséritjen e referendumit.”.
Neni 61

Né nenin 68 shtohet titulli i nenit me kété
pérmbajtje:
“Vénia né lévizje e Gjykatés Kushtetuese”.

Neni 62

Neé nenin 69 shtohet titulli i nenit me kété
pérmbajtje:
“Shqyrtimi i ¢éshtjes”.

Neni 63
Neni 70 ndryshohet si mé poshté:

“Neni 70
Vendimmarrja e Gjykatés Kushtetuese

1. Gijykata Kushtetuese, gjaté shqyrtimit té
¢éshtjeve t€ parashikuara né nenet 68 e 69, té kétjj
kushtetutshmériné e njé ligji konkret, publikon
faktin se ¢é€shtja éshté nén shqyrtimin e saj.

2. Kur ¢éshtja e paragitur nga Gjykata e Larté
kalon pér gjykim né seancé plenare, gjykatat e tjera
pezullojné c¢éshtjet né gjykim, pér té cilat gjen
zbatim  ligji i kundérshtuar né Gjykatén
Kushtetuese.

3. Né rastet kur Gjykata Kushtetuese e
shfugizon ligjin si antikushtetues, vendimin e saj ia
njofton Kuvendit dhe Késhillit t¢ Ministrave.”.

Neni 64

Pas nenit 70 shtohet titulli me kété pérmbajtje:

“Procedura pér shqyrtimin e ankimit kushtetues
individual”.

Neni 65
Neni 71 ndryshohet si mé poshté:

“Neni 71
E drejta pér té ushtruar ankimin kushtetues
individual

1. Cdo individ, person fizik ose juridik, subjekt 1
s€ drejtés private dhe publike, kur éshté palé né njé
proces ligjor ose kur éshté bartés i t€ drejtave dhe i
lirive themelore té parashikuara nga Kushtetuta ka
t€ drejté t€ kundérshtojé para Gjykatés Kushtetuese

¢do akt qé cenon t€ drejtat dhe lirité e parashikuara

né Kushtetuté, sipas kritereve té parashikuara né
nenin 71/a té kédj ligji.

2. Objekt 1 ankimit kushtetues individual, né
raste t€ vecanta, mund t€ jeté edhe ligji ose akti
normativ, sipas nenit 49, pika 3, té kétij ligji.

3. Gjykata Kushtetuese shqyrton pérfundimisht
ankimet kundér vendimeve t€ Késhillit t€ Larté
Gjyqgésor dhe t€¢ Késhillit té Larté t&¢ Prokurorisé,
sipas nenit 140, pika 4, dhe 148/d, t€ Kushtetutés.

Neni 66

Pas nenit 71 shtohen nenet 71/a, 71/b, 71/c,
71/¢ dhe 71/d me két€é pérmbajtje:

“Neni 71/a
Kriteret pér t€ ushtruar ankim kushtetues
individual

1. Ankimi kushtetues individual shqyrtohet nga
Gjykata Kushtetuese kur:

a) kérkuesi ka shteruar té gjitha mjetet juridike
efektive para se t1 drejtohet Gjykatés Kushtetuese
ose kur legjislacioni i brendshém nuk parashikon
mjete juridike efektive né dispozicion;

b) kérkesa paraqitet brenda afatit 4-mujor nga
konstatimi i cenimit;

c) pasojat negative t€ pretenduara jané té
drejtpérdrejta dhe reale pér kérkuesin;

¢) shqyrtimi i ¢éshtjes nga Gjykata Kushtetuese
do t¢ mund t€ rivendoste né vend t€ drejtén e
shkelur té individit.

2. Pérveg kritereve té parashikuara né pikén, 1 té
kétij neni, gjejné zbatim rregullimet e parashikuara
né kété ligj pér shqyrtimin paraprak.

Neni 71/b
Shqyrtimi nga Gjykata Kushtetuese

1. Gijykata Kushtetuese shqyrton nése akt,
pjesérisht ose térésisht, éshté né pérputhje me
Kushtetutén dhe me marréveshjet ndérkombétare
té ratifikuara. Gjykata Kushtetuese mund té
shprehet edhe pér dispozita t€ tjera qé nuk jané
objekt 1 kérkesés, né rast se ¢mon se kané lidhje me
¢éshtjen né gjykim.

2. Kur Gijykata Kushtetuese shqyrton kushtetut-
shmériné e njé akt dhe arrin né pérfundimin se ai
bazohet mbi njé ligfi ose akt normativ
antikushtetues, gjykata vendos njékohésisht edhe
shfuqizimin e ligjit ose aktit normativ.

3. Né rastet kur gjen zbatim pika 2, e kétij neni,
efektet e vendimit t€ Gijykatés Kushtetuese nuk
shtrihen ndaj akteve qé kané pérfunduar efektet ose
vendimeve gjyqésore qé kané marré formé té preré.

4. Gjykata Kushtetuese e shqyrton kérkesén
brenda njé afati t€ arsyeshém.

Neni 71/c
Detyrimet qé rrjedhin nga vendimmarrja e
gjykatave ndérkombétare

1. Pér qéllimet e kétij ligji, gjykatat ndérko-
mbétare jané ato gjykata, juridiksioni 1 té€ cilave
shtrihet ndaj shtetit shqiptar, si pasojé e detyrimeve
qé rrjedhin nga marréveshjet ndérkombétare té
ratifikuara.

2. Nése njé gjykaté ndérkombétare konstaton se
Republika e Shqipérisé ka shkelur detyrimin qé
rrjedh nga njé marréveshje ndérkombétare dhe, si
rrjedhojé, jané cenuar t€ drejtat dhe lirité themelore
t€ njé personi fizik ose juridik népérmjet njé ligji
ose akti normativ, Gjykata Kushtetuese, me
kérkesé, mund t& shfuqizojé ligjin ose aktin
normativ nése konstaton se nuk ka mijet tjetér
efektiv pér t€ véné né vend t€ drejtat e cenuara.

3. Nése Gjykata Kushtetuese ka vendosur mé
paré mbi njé ¢éshtje, e cila éshté gjykuar nga njé
gjykaté ndérkombétare dhe kjo e fundit ka
konstatuar se jané cenuar t€ drejtat dhe lirité
themelore t¢ individit, si rrjedhojé e vendimit té
Gjykatés Kushtetuese, subjekti i cenuar, né favor té
t€ cilit ka vendosur gjykata ndérkombétare, ka t&
drejté 1 drejtohet me  kérkesé  Giykatés
Kushtetuese pér rihapje té€ procesit gjyqésor.

4. Kérkesa pér rihapje t€ procesit para Gjykatés
Kushtetuese paraqitet brenda 4 muajve nga hytja
né fuqi e vendimit t¢ gjykatés ndérkombétare. Ajo
duhet té pérmbajé njé pérmbledhje t€ vendimit té
gjykatés ndérkombétare me ¢éshtjet kryesore qé ka
konstatuar ajo gjykaté, si dhe kérkimet konkrete.
Kérkuesi duhet t€ kérkojé shprehimisht rihapjen e
procesit dhe shfuqizimin e aktit.

5. Kérkesa pér rihapje té procesit nuk pranohet
nése:

a) pasojat e cenimit té t€ drejtave dhe lirive
themelore nuk ekzistojné mé;

b) gjykata ndérkombétare ka dhéné njé
démshpérblim, pa e shogéruar me rihapje t&
procesit (just satisfaction),

¢) cenimi éshté ménjanuar nga njé rregullim 1 ri
ligjor ose forma té tjera.

6. Gijykata Kushtetuese, kur pranon kérkesén,
vendos:

a) shfuqizimin e vendimit t€¢ méparshém té saj
dhe pranimin e kérkesés;

b) shfuqizimin e vendimit t¢ méparshém té saj
dhe njékohésisht té aktit g€ ka cenuar té drejtat dhe
lirité themelore té kérkuesit dhe detyrimin e organit
kompetent t€ nxjerré njé akt té ri ose detyrimin e
organit t€ mos veprojé, sipas rastit.

Neni 71/¢
Shqyrtimi i kérkesave pér tejzgjatje té procesit
para Gjykatés Kushtetuese

1. Kushdo qé éshté palé né njé proces qé
zhvillohet para Gjykatés Kushtetuese ose palé né
njé proces gjyqésor té pezulluar, si rrjedhojé e njé
kontrolli  incidental  ose  shqyrtmi &
kushtetutshmérisé sé ligjit té iniciuar nga subjekte té
tjera, t€ parashikuara né nenin 134, t¢ Kushtetutés,
dhe pretendon se gjykimi éshté zhvilluar tej afatit té
arsyeshém, ka t€ drejt€ té kérkojé shpérblim té
drejté nga Gjykata Kushtetuese, nése konstatohet
se nga tejzgjatja e procesit atlj i jané cenuar té
drejtat dhe lirit€é e tij té parashikuara nga
Kushtetuta.

2. Né ¢do rast, pavarésisht pasojave, kérkuesi
nuk mund té paraqesé kérkesé pa kaluar t€ paktén
njé vit nga fillimi i shqyrtimit t€ ¢éshtjes.

3. Gjykata Kushtetuese, né ¢do rast, vleréson
natyrén e procesit dhe té ¢éshtjes, si dhe rrethanat
qé kané ndikuar né procesin vendimmarrés té
Gjykatés Kushtetuese. Ajo vendos pér masén e
démshpérblimit, duke iu referuar pasojave gé 1 kané
ardhur kérkuesit nga tejzgjatja e procesit para saj.

4. Nése Gijykata Kushtetuese arrin né pérfu-
ndimin se gjykimi éshté zgjatur tej afatit, pa shkak
t€ arsyeshém, atéheré ajo démshpérblen kérkuesin
deri né masén 100 000 leké pér ¢do vit vonesé.

Neni 71/d
Shqyrtimi i kérkesave sipas nenit 179/1 t&
Kushtetutés

1. Gjykata Kushtetuese, me kérkesé t& jo mé
pak se njé té€ pestés s¢ deputetéve té¢ Kuvendit,
shqgyrton rastet ¢ parashikuara nga neni 179/1 i
Kushtetutés.

2. Gijykata Kushtetuese né kété rast shqyrton
nése ndodhet né kushtet e mosveprimit té
organeve té ngarkuara nga Kushtetuta apo ligji pér



Fletorja Zyrtare

P

Viti 2016 — Numri 210

konstatimin e mbarimit apo pavlefshmérisé¢ sé
mandatit, ose shkarkimin nga detyra té zyrtarit t€
zgjedhur, t€ eméruar apo funksionarit t€ larté
publik.

3. Gjykata Kushtetuese né fund té shqyrtimit
vendos:

a) rrézimin e kérkesés;

b) konstatimin e mbarimit apo pavlefshmérisé
s¢ mandatit, ose shkarkimin nga detyra té
funksionarit t€ larté publik.”.

Neni 67

NEé nenin 72, pika 6 ndryshohet si mé poshté:

“6. Vendimi i Gjykatés Kushtetuese shpallet i
arsyetuar. N€ raste t€ vecanta qé kané t€ béjné me
¢éshtje t¢ réndésisé publike, Gjykata Kushtetuese
mund t€ njoftojé dispozitivin e vendimit menjéheré
pas martjes s€ tij dhe shpall vendimin e arsyetuar
brenda 5 ditéve. Né kété rast, vendimi hyn né fuqi
ditén e shpalljes sé tij bashké me arsyetimin, pérveg
rasteve kur gjykata vendos ndryshe.”.

Neni 68

NEé nenin 73, pas pikés 3 shtohet pika 4 me kété
pérmbajtje:

“4. Kur nuk formohet shumica prej 5
gjyqtarésh, kérkesa konsiderohet e rrézuar.”.

Neni 69
Neni 74 shfugizohet.
Neni 70
Neni 76 ndryshohet si mé poshté:

“Neni 76
Efektet juridike t€ vendimeve té Gjykatés
Kushtetuese

1. Vendimi i Gjykatés Kushtetuese éshté
pérfundimtar dhe i detyrueshém pér zbatim.

2. Vendimi i Gjykatés Kushtetuese qé ka
shfuqizuar njé ligj apo akt normativ si té
papajtueshém  me  Kushtetutén ose me
marréveshjet ndérkombeétare, si rregull sjell efekte
juridike nga data e hytjes sé tij né fuqi, pérveg
rasteve t€ parashikuara ndryshe nga ky ligj.

3. Gjykata Kushtetuese, né ¢do rast, shprehet
edhe pér efektet e vendimit t€ saj.

4. Gjykata Kushtetuese mund t€ vendosé qé
vendimi pér shfugizimin e njé akti t€ prodhojé

pasoja né njé daté tjetér t& ndryshme nga hyrja e tjj
né fuqi. Né kété rast Kuvendi apo ¢do institucion
tietér bén ndryshimet e nevojshme brenda afatit té
pércaktuar né vendimin e Gjykatés Kushtetuese
dhe né pérputhje me pjesén arsyetuese té tij.

5. Kur Gjykata Kushtetuese, gjaté shqyrtimit t&
njé ¢éshtjeje, konstaton se ka boshllék ligjor, si
rrjedhojé e t€ cilit kané ardhur pasoja negative pér
té drejtat dhe lirité themelore té individit, ajo, veg té
tierave, vendos detyrimin e ligjvénésit pér té
plotésuar kuadrin ligjor brenda njé afati t€ caktuar.

6. Vendimet e gjykatave té ¢do shkalle, té cilat
shfugizohen nga Gjykata Kushtetuese, nuk kané
fuqi juridike nga momenti i martjes sé tyre. Céshtja
1 dérgohet pér shqyrtim gjykatés, vendimi i sé€ cilés
éshté shfugizuar.

7. Vendimi ka fuqi prapavepruese vetém:

a) ndaj njé dénimi penal edhe gjaté kohés qé
éshté né ekzekutim, nése ai lidhet drejtpérdrejt me
zbatimin e ligjit ose t€ aktit normativ t€ shfuqizuar;

b) ndaj ¢éshtjeve qé shqyrtohen nga gjykatat,
derisa vendimet e tyre nuk jané pérfundimtare dhe
t€ formés sé preré;

¢) ndaj pasojave ende t€ paezauruara té ligjit apo
aktit normativ té shfuqizuar.”.

Neni 71
Neni 77 shfugizohet.
Neni 72

Neni 79 shfuqizohet.
Neni 73
Neni 80 ndryshohet si mé poshté:

“Neni 80
Saktésimi dhe plotésimi i vendimit

1. Gjykata Kushtetuese ka t€ drejté, me kérkesé,
t€ ndreqé gabimet né shkrim, né llogari ose ndonjé
pasaktési t€¢ dukshme té lejuar né vendim, pa
ndryshuar thelbin e vendimmartjes, brenda 2
muajve nga shpallja e vendimit.

2. Pas shqyrtimit té kétyre rasteve, Gjykata
Kushtetuese merr vendim, i cili publikohet né
Fletoren Zyrtare.”.

Neni 74

NEé nenin 81, pikat 3 dhe 4 ndryshohen si mé
poshté:

“3. Gjykata Kushtetuese, né varési t€ llojit té
vendimit dhe kur éshté e nevojshme, mund té
caktojé né pjesén urdhéruese organin e ngarkuar
me zbatimin e vendimit, si dhe ményrén e
ekzekutimit, duke caktuar afate konkrete, ményrén
dhe procedurén pérkatése té ekzekutimit.

4. Moszbatimi ose pengimi i ekzekutimit té
vendimit t€ Gjykatés Kushtetuese dénohet sipas
dispozitave pérkatése té Kodit Penal.”.

Neni 75
Neni 82 shfugizohet.
Neni 76

Neni 83 shfugizohet.
Neni 77

Neni 84 shfugizohet.

Neni 78
Neni 85 shfugizohet.
Nent 79
Neni 86 ndryshohet si mé poshté:

“Neni 86
Zbatimi i ligjit té ri

1. Shqyrtimi 1 shkeljeve disiplinore té gjyqtaréve
t€ Gjykatés Kushtetuese, sipas nenit 10, t€ kétj ligji,
pér njé periudhé 9-viecare nga hyrja né fuqi e kétij
ligji, do t&€ béhet nga Kolegji 1 Posagcém 1 Apelimit
prané Gjykatés Kushtetuese, sipas parashikimeve té
ligiit nr. 84/2016 “Pér rivlerésimin kalimtar t€
gjyqtaréve dhe prokuroréve né Republikén e
Shqipérisé”.

2. Késhilltarét ligjoré qé jané eméruar para
hyrjes né fuqi t€ kétij ligji vazhdojné té géndrojné
né detyré, nése pérfundojné me sukses procesin e
tivlerésimit kalimtar, sipas nenit 179/b dhe Aneksit
t¢ Kushtetutés, si dhe ligjitnr. 84/2016 “Pér
rivlerésimin kalimtar t€ gjyqtaréve dhe prokuroréve
né Republikén e Shqipérise”. Késhilltarét ligjoré qé
ndjekin karrierén e magjistratit u nénshtrohen
rregullave t€ parashikuara né ligjin pér statusin e

magjistratit.  Késhilltarét e  tjeré ligjoré u
nénshtrohen rregullave t€ parashikuara né kété ligj
dhe né ligjin pér statusin e magjistratit, pér aq sa ai
gjen zbatim. Numri i tyre pércaktohet né pérputhje
me strukturén e Njésisé s¢ Shérbimit Ligjor.

3. Pér kérkesat dhe ¢éshtjet g€ jané né shqyrtim
datén e hyrjes né fuqi t€ kétij ligji, do té€ zbatohen
dispozitat e kétjj ligji, me pérjashtim té rasteve té
parashikuara né nenet 50, pika 4, 71, 71/a, 71/b,
71/c dhe 71/¢, t€ kétj ligji, pér té cilat zbatimi do
té fillojé né datén 1 mars 2017.

4. DPértéritia e gjyqtaréve t€  Gjykatés
Kushtetuese deri né vitin 2022 do té€ béhet sipas
skemés sé parashikuar mé poshté:

a) Gjyqtarét qé do té zévendésojné gjyqtarét, t&
ciléve u mbaron mandati né vitin 2016, emérohen
sipas  radhés, pérkatésisht nga  Presidenti i
Republikés dhe nga Kuvendi.

b) Gjyqtari qé do t€ zévendésojé gjyqtarin, té
cilit i mbaron mandati né vitin 2017, zgjidhet nga
Gjykata e Larté dhe géndron né detyré deri né vitin
2025.

¢) Gjyqtarét gé do té zévendésojné gjyqtarét, té
ciléve u mbaron mandati né vitin 2019,
emérohen sipas radhés, pérkatésisht nga Presidenti
1 Republikés dhe nga Kuvendi.

¢) Gjyqtari gé do té zévendésojé gjyqtarin, té
cilit i mbaron mandati né vitin 2020, zgjidhet nga
Gjykata e Larté dhe géndron né detyré deri né vitin
2028.

d) Gjyqtarét gé do té zévendésojné gjyqtarét, té
ciléve u mbaron mandati né vitin 2022, emérohen
sipas  radhés, pérkatésisht nga  Presidenti i
Republikés, nga Kuvendi dhe nga Gjykata e
Larte.”.

Neni 80
Hyrja né fuqi e ligjit

Ky ligj hyn né fuqi 15 dité pas botimit né
Fletoren Zyrtare.

KRYETARI
Ilit Meta

Miratuar né datén 6.10.2016



Formati 61x86/8 |

Shtypshkronja e Qendrés sé Botimeve Zyrtare
Tirané, 2016

Adresa:
Bulevardi “Gjergj Fishta”
pas ish-Ekspozités “Shqipéria Sot”
Tel:042427005, 04 2427006

Cmimi 168 leké





